
Մեւլի համար անհուն մխիթարութիւն է հաււտաւոել թէ մեր ժոզովուրդի 
ւլաւակներէն ընտրեալներ սատար կը հանդիսանան սփիւռքի մեր սպգային- 
եկեղեցական հաււտատութիւններոլ գոյատևման ու ծաղկումին իրենց բարո­
յական և նիլթական զոհողութիւններով:

Դուք, յարգւսրժան Տիար, կը պատկանիք ընտրեալներոլ շարքին, որ- 
պէււ եկեղեցաշէն անձնւսւորու|3իւն և ազգային բարերար: Ձեր առատաձեռն 
նոփրատուութիւններով Դուք միշտ օգնութեան ձեռք երկարած էք ազգային, 
բարեսիրական և մշակութային հաստատութիւններուն:

Մեզ քաջ յայտնի է նաև, թէ մեծագումար նոփրաբերումով Դուք հաստա­
տած էք հիմնադրամ մը, ի յիշատակ Ձեր ոդբացեալ Տիկնոջ՝ Վերժինի, հիմ­
նադրամ, որմէ պիտի օգտուին հայագիտական առարկաներոլ ուսուցիչնե­
րը: Առատաձեռնութեամբ, հանդիսացած էք  նաև հայերէն գիրքերու մեկենաս, 
ի քւսջալերաթիւն հայ գրականութեան գործիչներուն:

Մենք սրտանց կը գնահատենք, Ձեր բազում ^ուիրատուութիւններն ու 
բսւրերարութիւնները և ընդսւռաջելով Եգիպտահայոց թեմի բարեխնամ առաջ­
նորդ Գերաշնորհ Տ. Զաւէն արքեպիսկոպոս Չինչինեանի միջնորդութեան, 
այսու Հայրապետական Մեր կոնդակով Ձեզի կը յղենք Մեր օրհնութիւնը և 
կը շնորհենք «Ս. ԳՐԻԳՈՐ ԼՈԻՍԱԻՈՐԻՉ» Ա կարգի շքանշանը, մաղթելով, 
որ զայն կրէք Ձեր բարի կուրծքին վրայ ազնիւ հպարտութեամբ, բազում եր­
կար տարիներ քւսջառողջութեամբ և հոգւոյ խաղաղութեսւմբ:

«Ողջ լերուք զօրացեալ Սուրբ Հոդւով և յաւէտ օրհնեալ ի Տեառնէ և ի 
Մ էնջ». ամէն:

